
Ikastolari laguntzeko helburuz
antolatu dute Ñañarri Rallyesprinta
IRURA Larunbatean lehiatuko da Amezketa eta Orendain
arteko auto lasterketa; proba 15:00etan hasiko da

ERREPIDEAK 14:00etan itxiko dute errepidea;
antolatzaileek garraio publikoa erabiltzeko deia egin dute7

Igogailu berria eskola ondoan dago. E. EZEIZA

Narbarte, Mendizabal eta Iñurritak Ikastolaren aurrean egin zuten aurkezpen ekitaldia. E. MAIZ

Igogailua jarri dute
eskolako
irisgarritasuna
hobetzeko  
ALBIZTUR Hilerrian arrapala egingo dute eta 
33 horma-hilobi berri jarriko dituzte  4

›› BIHAR DA LIBURUAREN NAZIOARTEKO EGUNA
Hainbat ikastetxek ekitaldiak antolatu dituzte; Anoetan Hizki-Marrazki lehiaketako sariak banatuko dituzte  › 3

1996. urtean sortu zen Ken Zazpi taldea, eta 2001ean kaleratu zuten euren lehen diskoa.HITZA

Ken Zazpi taldearen bizitza,
kontzertu bakarrean islaturik
Musika ›› Gernikako
taldeak bere kanturik
esanguratsuenekin
zuzenekoa eskainiko du,
bihar, Leidor aretoan.

ERREDAKZIOA

Duela hamalau urte sortu zen Ger-
nikan Ken Zazpi taldea, Jon Mikel
Arronategik (Exkixuko baxujo-
lea) eta Eñaut Elorrietak bultzatu-
ta. 2001ean kaleratu zuten lehen-
dabiziko diskoa, eta beste hiru la-
nek ere ikusi dute argia. 2008an
disko berri bat prestatzeari ekin
zioten. Disko berezi bat izango
zela bazekiten, lan honekin urte
horietan guztietan jarraitzaile izan
direnak eskertu nahi baitzituzten.
Horrela, pasa den urteko urtarrila-
ren 3an Donostiako Victoria Euge-
nia antzokian eskaini zuten saioa-
rekin grabatu zuten KenZazpi
Urte ZuzeneanCD eta DVD doku-
mental berezia, zuzenean dara-

matzaten zazpi urteak biltzen di-
tuen kantuekin eta irudiekin osa-
tuz. Bada, bihar Tolosako Leidor
aretoan ere, zazpi urte horietako
esanguratsuenaz gozatzeko auke-
ra izango da.

Taldearen bizitza bildu nahi
izan dute disko batean, eta horre-
tarako, ibilbide osoko abesti gogo-
koenak bildu dituzte, taldearen-
tzat berezienak direnak eta entzu-
leek berezi egin dituztenak.
Halaber, kontzertuko irudiez gain,
KenZazpi Urte Zuzenean lanean
kantuak, irudiak, elkarrizketak
edota iruzkinak ere bildu nahi izan
dituzte.

Biharko kontzertuan, lan berria
aurkezteko gainerako zuzeneko
kontzertuetan bezala, ohiko kan-
tuez gain, normalean jotzen ez di-
tuztenak eta oraindik grabatu ga-
beko kantu argitaragabe batzuk
joko dituzte. «Kontzertu hauetan
taldearen iragana, oraina eta geroa
islatuko dira. Biluztu egingo gara»,
azaltzen dute taldeko kideek.

Zigilu propioarekin
Berezitasun bezala, euren zigilua-
rekin kaleratu dute CD-DVD be-
rria. Zazpigarren urteurrenarekin
batera sortu du taldeak Argiak dis-
kak izeneko zigilua. «Disko hone-
tan artisau lana egin dugu, eta ha-
sieratik bukaerara guk gidatu dugu
prozesu osoa, xehetasunik txikie-
nera arte. Talde-lana izan da, eta ez
taldekideen artekoa bakarrik. Ken
Zazpi famili handia bihurtu da
zazpi urtean, eta gure betiko jen-
dearekin egin dugu lan. Harro eta
pozik gatoz, ilusio handiarekin»,
diote.

LANA
] Ileapaintzailea. Ibarrako ilea-
paindegi batek laguntzailea behar
du. metxa2@yahoo.es. Deitu 
609 79 27 87 telefono zenbakira. 
]Zerbitzaria. Tolosako kafetegi
baterako zerbitzaria behar da. 
Larunbat arratsaldeetarako. Espe-
rientziaduna. Interesatuek deitu
680 10 39 59 edota 635 75 25 23
zenbakira.

GALDUTAKOAK
]Kamera. Argazki kamera galdu
zen igande eguerdian Alegian.
Zerbait ikusi zuen edonork mese-
dez dei dezala 943 65 32 87 zen-
bakira.

Iragarki laburrak
Bartzelonan
Tolosaldea
ezagutarazten
GIZARTEA ]Bartzelonako Montjuic-
eko Firan, Euskadiren stand-ean
izan da Tolosaldea, apirilaren
15etik 18ra. Berdea markapean,
barnealdeko beste eskualdeekin
batera, Tolosaldeari buruzko in-
formazioa banatu eta irudia susta-
tu dute. 195.000 bisitari izan ditu
azokak, 2009an baino 1.000
gehiago eta Tolosaldea Tour-etik
espero dute horietako hainbatek
gure eskualdea aukeratzea opo-
rraldirako. Bertako euskal etxean
ere banatu zuten informazioa. HITZA

›› DATUAK

]Zer.KenZazpi Urte Zuzenean
kontzertua.
]Non eta noiz.Leidor aretoan, hi-
laren 23an, bihar, 20:30ean.
]Sarrerak.Leidorreko leihatilan,
servikutxan, Telekutxan edota
www.kutxa.net-en. 15 euro.

XX. mendeko komedia
ardatz duen antzerkia
Antzerkia ›› Donostiako
Teatro Estudiok ‘The con
Harold Pinter y Dario Fo’
antzezlana eskainiko du,
bihar, Topic-en.

ERREDAKZIOA

Donostiako Teatro Estudio kon-
painiaren eskutik The con Harold
Pinter y Dario Foantzezlana izan-
go da ikusgai, Topic Txotxongilo-
en Nazioarteko Zentroan, bihar,
20:00etatik aurrera. Sarrerek 7
euro balio dute, eta Topic-eko
leihatilan bertan eskuratu ahalko
dira. Literaturaren bi gizon irudi-
katuko dituzte, ingelesa bata, eta

italiarra bestea. Biek ere ibilbide
desberdinak izan dituzte antzerki-
gintzan: pentsakorragoa Pinter,
biziagoa Fo. Hori bai, generoan
maisuak dira biak. Eta kritikoak.

Bizitzea egokitu zaien garai his-
torikoarekin erabat konprometi-
tuak daude Pinter eta Fo. Biak No-
bel sariak dira, 2005ekoa Pinter eta
1997koa Fo. 

Biharko emanaldiak Liburua-
ren Nazioarteko Egunarekin egi-
ten du bat. Bi obra izango dira taula
gainean, El amante eta No hay la-
dron que por bien no venga.Euren
lanaren lehen ekarpenetakoak
dira, XX. mendean idazten zen ko-
media ezagutzeko aukera izango
delarik.

Tolosako Musika
Bandaren Udaberriko
Kontzertua, etzi
Musika ›› Dultzaina taldea
eta Buruhandi eta
Erraldoiak ere ariko dira;
19:30ean hasiko da
emanaldia Plaza Berrian.

ERREDAKZIOA

Giroarte Dultzaina taldeak, Tolo-
sako Buruhandi eta Erraldoien
Konpartsak eta Tolosako Musika
Bandak Udaberriko kontzertua
eskainiko dute etzi, 19:00etan hasi-
ta. Ekitaldia Triangulon hasiko da,
bertatik Plaza Berrira egingo du-
ten kalejirarekin. Ondoren, Plaza
Berrian, 19:30ak inguruan hasita
kontzertua eskainiko dute.

Jota dantzatuz hasiko dira erral-
doiak Triangulon. Ondoren, Sola-
na eta Korreo kaleetatik aurrera

egingo dute, azkenik Plaza Berri-
raino iristeko. 

Txikienei eskainia
Bereziki gaztetxoei zuzenduriko
emanaldia izango da, joko dituzten
abestiak euren gustukoak izango
baitira. Bi zati izango ditu. Lehe-
nengo zatian Tolosako Musika
Bandak ondorengo piezak joko
ditu: El puente sobre el rio Kway
(Coronel Bogey); The Flintstones
(W. Hanna / J. Barbera / H. Cur-
tin); Happy mallets(Harm Evers);
eta The pink panther(E. Mancini). 

Bigarren zatian Tolosako Musi-
ka Bandaz gain, dultzainariek eta
erraldoiek ere parte hartuko dute,
ondorengo lanekin: 12. Vals-a(Ju-
lian Romano) eta Alegre amanecer
(N. Garcia). Luis Mari Gartziak zu-
zenduko du emanaldia.

@ Argazki Lehiaketa. Irudie-
tan atalean ikusgai daude

XI. HITZA Argazki Lehiaketan par-
te hartzen ari diren argazkiak. Hila-
ren 28ra arte bidal daitezke:

www.tolosaldekohitza.info



Anoetako Udalak eta Herri Ikastolak iaz ere Hizki-Marrazki Ipuin Marraztuen Lehiaketa antolatu zuen.ASIER IMAZ

Ipuinak eta marrazkiak
nagusituko dira bihar
Liburuaren Egunean
Hezkuntza ›› Tolosaldeko
eta Leitzaldeko hainbat
ikastetxek biharko eguna
ekitaldi desberdinekin
ospatuko dute.

ERREDAKZIOA

Liburuaren Nazioarteko Egunean
hainbat ekitaldi antolatu dituzte
Tolosan, Ibarran, Anoetan eta
Areson. Ondorengo taulan non zer
dagoen aurkituko duzue:

Igandean ospakizun berri bat egingo dute Bilboko Euskaldunan.GARI BERASALUZE

Igandean eskertza ekitaldira
joateko gonbidapenak eskura
‘Egunkaria auzia’ ››
Euskalduna jauregian
izango da jaialdia. 
607 77 07 40 zenbakira
deitu behar da. 

BERRIA.INFO

Igandean Bilbon Egunkaria-ren
eskertza ekitaldian egon nahi du-
ten herritarrek gonbidapenak es-
kuratzeko aukera daukate 607-77
07 40 zenbakira deituta.

11:30ean hasiko da jaialdia, Eus-
kalduna jauregiko areto nagusian,
eta musikariak izango dira (Ubeda
anaiak, Gose, Katamalo, Aitor Go-
rosabel), bertsolariak (Miren
Amuriza eta Maddalen Arzallus),
dantza...

Joan Mari Torrealdai, Iñaki
Uria, Txema Auzmendi, Martxelo
Otamendi eta Xabier Oleaga
Egunkaria-ko itxiera kasuko auzi-
petuak eta auzi ekonomikoko bes-
teak Euskaldunan izango dira, eta
hitza hartuko dute. Baita Babes

Taldekoek ere. Horrez gain, herri
batzordeetako kideek ere izango
dute ekitaldian parte hartzeko au-
kera, bai Euskal Herrikoek, bai Ka-
talunian eta Espainian Egunkaria-
ren alde aritu direnek.

«Donostian zein Bilbon kaleak
betean manifestatu ziren guztiei,
egunkari txikituaren errautsetatik
egunkari berria eraikitzen lagun-
du zuten guztiei, geroko mobiliza-

zioetan parte hartu duten milaka
euskal herritarrei, kartzelan egon
garenean gure familiengana bero-
tasuna adieraziz hurbildu ziren
guztiei, mila esker» esateko baliatu
nahi dute ekitaldia auzipetuek, le-
hengo astean Torrealdaik esan
zuenez.

Espainiako Auzitegi Naziona-
lak hilaren 12an atera zuen itxiera
auziko epaia: absoluzioa.

«Ustelkeria kasu larrienen pare»
TOLOSA ]Euskadiko Epaitegi Nagusiak Voith-Gorostidiko planaren ingu-
ruan argitaratu duen epaia aztertu zuen atzo Tolosako ezker abertzaleak.
TOLOSALDEKOETALEITZALDEKOHITZAk prentsaurrekoaren berri biharko zen-
bakian emango du eta www.tolosaldekohitza.infoweb orrian gaur. Atzo
besteak beste, «Tolosan inoiz eman den hirigintza arloko eskandalurik
handiena dela» esan zuen ezker abertzaleak. Horrekin batera, «erantzuki-
zun penalak» eskatzeko aukerak aztertzen ari omen dira. A. IMAZ

›› LIBURUAREN EGUNA

Bihar, hilak 23
]Anoeta.15:00etan HHko eta
LH1-2ko ikasleentzat, Kontu Kon-
tari taldearen Ahozko tradizioko
zenbait ipuin. 16:00etatik aurrera
Hizki-Marrazki ipuin marraztuen
lehiaketaren sari banaketa ema-
naldia.
]Areso.09:15ean Orkestra kontu
kontari. 15:00etan, ipuinak iraku-
rriko dituzte hizkuntza desberdi-
netan.

] Ibarra.09:15etik 10:30era, ikas-
leek elkarren artean ipuin kontake-
ta egingo dute. 11:00etatik
12:00etara, Garbiñe Ubeda idazle
tolosarraren bisita izango dute eta
gelan landu duten Mila ezker libu-
rua aurkeztuko dute.
]Tolosa.Samaniego herri ikaste-
txean Literatur Astea antolatu
dute. Bihar, irakurketa maratoiare-
kin jarraituko dute, goizez eta arra-
tsaldez.

Usabal kiroldegia eta
teknifikazio jardunaldia
Tolosa ›› Igandean
10:30ean saskibaloian
kalean jokatzeko aukera
izango da teknifikaziorako
jardunaldietan. 

ERREDAKZIOA

Tolosako Udalak 2007ko azaroa-
ren 12an eginiko Kirol Batzordean,
Usabal Kiroldegiaren inguruan
abonatuen lan taldea sortzea dik-
taminatu zuen, eguneko martxa
aztertzeko, erabilpen kexak kon-
trolatzeko eta hobekuntzak pro-
posatzeko. 2008tik lan talde hori
funtzionatzen ari da, eta aurreran-
tzean ere jarraitzeko asmotan, tal-
dekideen aldaketa egin nahi da. 

Taldea, abonatuek, klubetako
ordezkari batek, Usabal Kiroldegi-
ko gerenteak, Udal Kirol teknika-
riak eta Tolosa Lantzeneko tekni-

kariak osatuko dute eta hilabetez
behin erabiltzailearen ikuspegitik
Usabal Kiroldegia aztertzea izan-
go dute helburu.

Interesatuek 943-69 74 55 tele-
fono zenbakira deitu edo kirolde-
giko sarreran jakinarazi beharko
dute. Ondoren zozketa egingo da.

Teknifikaziorako jardunaldia
Hilaren 25ean, igandean, 10:30etik
14:00etara eta Tolosako Plaza Be-
rrian, euria egingo balu Berdura
Plazan, saskibaloi teknifikaziora-
ko jardunaldi bat ospatuko da. TA-
KEk antolatuta. 2000/01 urteetan
jaiotako neska-mutilak 10:30etik
11:45era ariko dira eta 1998/99 ur-
teetan jaiotakoak 11:45etik
13:00etara. Ondorengo ordubete-
an kanastak plazan izango dira he-
rritarrek praktikatu nahiko balute.
Prestakuntza lanak bertako entre-
natzaile gaituek egingo dituzte. 



Igogailua eskolaren eraikinari erantsita dago.E. EZEIZA

Gaur egun hilerrira sartzeko eskailerak bakarrik erabili ahal dira; datorren astean hasiko dira arrapala egiten. I. GARCIA

Igogailua jarri dute eskola parean
irisgarritasuna hobetzeko 
Albiztur›› Eusko
Jaurlaritzatik jaso du
Udalak diru-laguntza
obra egiteko, Erein
programatik eta
Hezkuntza Sailetik;
kostua 73.000 euro
ingurukoa izan da.

IMANOL GARCIA

Eskolaren eraikinaren ondoan
eraiki den igogailua erabili daiteke
dagoeneko. Irisgarritasun Plana-
ren baitan egindako obra da. Esko-
laren goiko solairua erabiltzen hasi
zirenean, gurpildun aulkiekin so-
lairu horretara igotzeko arazoak
zeuden, aukera bakarra eskailerak
zirelako. Horregatik, eskolaren
baitan irisgarritasuna hobetzeko
izan da igogailua jartzearen helbu-
ru nagusia.

Eskolaren eraikineko goiko so-
lairua mugatuta egotea ez zuten
nahi izan. «Edozein irakasle edo
haur ezindu eskolara joaten bazen
arazoak izango ziren», azaltzen du
Brixi Arrue alkateak. Bestalde,
Hezkuntza Sailak ere eskatu egi-
ten zuen igogailua izatea, behin
goiko solairuan gela jarri ondoren.

Baina igogailua jartzearen
proiektua mahai gainean izanik,
eskolarako bakarrik ez, frontoira
jaisteko irisgarritasuna hobetu zi-
tekeela ikusi zen. Gainera, frontoi-
ren maila berdinean beste zenbait
lokal daude: komunak, aldagelak,
Udalaren biltegi bat eta Arkaitz el-

kartea. Egun frontoian badago
arrapala bat, baina oso aldapatsua
da eta alkateak azaltzen duenez,
«gurpildun aulkietan ibiltzen dire-
nak nahiago dute arrapala hori bai-
no eskailerak erabili».

Esan bezala, frontoira jaisteko
ez ezik, Udaleko biltegira joateko
ere aprobetxatu ahalko da eta udal
langileek ere eskertuko dute. Igo-
gailua aprobetxatzeko aukera ere
izan dezakete Arkaitz elkartekoek.
Bertara adineko asko joaten dira.
Udalak Arkaitz elkarteari eskaini
dio aukera igogailua erabili ahal
izatea mantenuaren zati baten tru-
ke. Elkarteak erabakia hartu behar
du horren inguruan. 

Giltza beharrezkoa 
Igogailuak, beraz, hiru solairutara
iritsi daiteke. Behe solairuan du ka-
letik sarrera, hau da, eskolako atea-
ren ondoan. Goiko solairuan esko-
lara sartzeko aukera ematen du,
eraikinaren goiko solairutik, ze-
hazki. Azpiko solairua frontoiaren
eta elkartearen mailara jaisteko
balio du. Beraz, bi giltza izango
dira. Horietako batek igogailuan
sartu eta azpiko solairura jaisteko
balio du. Besteak, gora joateko au-
kera ematen du, eskolaren goiko
solairura sartzeko. Bigarren giltza
hori bakarrik eskolakoek dute.
Bistan denez, igogailua erabiltze-
ko, giltza izatea beharrezkoa da. 

Igogailua non jarri aztertzen
hasi zirenean, eskolaren eraikina
izan zuten kontuan eta goiko solai-
ruko pasillora eramaten duen al-
dean jarri da. Igogailuaren obrak
73.395,5 euroko kostua izan du.
Eusko Jaurlaritzak diruz lagundu
du, bai Erein programaren bitar-
tez, hau da, landa garapenera bul-
tzatzeko Europako diru-laguntza,
eta bai Hezkuntza Sailetik ere. Au-
rrera begira, obra berriak egitera-
koan irisgarritasuna kontuan har-
tuko dela azaldu du Arruek.

Hilerrira sartzeko arrapala egingo dute
Hirigintza ›› Irisgarritasuna
hobetzeko obra hori Plan
E-ren diru laguntzekin
egingo da; bestetik, horma-
hilobi berriak egingo dira.

I. GARCIA

Irisgarritasun Planarekin bat egi-
nez ere, hilerrian obrak batzuk
egingo dira. Plan E-ren diru-la-
guntza erabiliko dute arrapala bat
egiteko hilerri barrura sartzeko.
«Egun eskailerak bakarrik daude
eta ezinduek oso zaila dute hilerri-
ra sartzeko», azaldu du Arruek.
Arrapala egiteko obrak datorren
astean hasiko dira.

Horrez gain, beste lan batzuk
ere egingo dira hilerrian. Izan ere,
horma-hilobi gutxi daude libre hi-
lerrian eta gehiago egitea pentsatu
du Udalak. Egun 33 horma-hilobi
daude guztira eta beste 33 berri
egingo dira. 

Lizartzatik pasatzen den Araxes ibaia behinbaino gehiagotan ikusi ahal izan da gainezka euriteengatik.A. IMAZ

Aforalekua, Araxesen emaria
eta kalitatea kontrolatzeko

Lizartza ›› 328.000 euro
bideratuko ditu Foru
Aldundiak ibaiko ura
hobetzeko; 108 km2ko
arro bat kontrolatuko du.

ERREDAKZIOA

Araxes ibaiak aforaleku bat izango
du uraren emaria eta kalitatea kon-
trolatzeko. Gipuzkoako Foru Al-
dundiak onartu du, Garapen
Iraunkorreko Departamenduak
proposatuta, Araxes ibaian, Lizar-
tzan hain justu, aforaleku bat erai-
kitzeko proiektua. Honela,  bertan
uraren emaria eta kalitatea kontro-

latu ahal izango da hemendik au-
rrera. 

Proiektua Obra Hidraulikoeta-
ko Zuzendaritza Nagusien zerbi-
tzu teknikoek idatzi dute, eta aurre-
kontua 328.000 eurotakoa da,
BEZa barne. Behin proiektua eslei-
tuta proiektua gauzatzeko epea lau
hilabetetakoa izango da. Horrez
gain, erabaki da lanak esleitzeko
lehiaketa bidezko enkantea ireki-
tzea eta, nahi duten enpresa guz-
tiak aurkez daitezen, dagokion era-
bakia Gipuzkoako Aldizkari Ofi-
zialean argitaratzea.

Araxeseko aforaleku berriak 108
Km2-ko arro bat kontrolatuko du,
eta CRUMP izeneko isurtegi bat

izango du: triangelu formako anta-
para edo presa bat, isuria mantso-
tzeko eta ura neurtzeko. Horreta-
rako, 28 metro luze eta 19 metro za-
bal den bideratze bat egingo da
ibaiaren ubide nagusian, uraren
isuria lasaitzeko. Instrumentazio
etxola bat ere eraikiko da putzua-
ren gainean, ibai-ohera lotuta, non
neurtzeko aparailuak eta datuak
berehala transmititzeko sistema
automatikoa ezarriko diren. 

Araxeskoa abian jarri eta gero,
denera, Gipuzkoan 24 aforaleku
izango dira, lurraldeko sei arroetan
banatuta: Deba, Urola, Urumea,
Oiartzun, Bidasoa eta Oria, azken
honetakoa baita Araxeseko arroa.

Nafarroa aldera, bira
motoz, igande honetan 
Ibarra ›› Langostino Moto
Kultur Elkarteak irteera
antolatu du astebururako;
aldez aurretik izena ematea
gomendatzen dute.

ERREDAKZIOA

Lan gostino Moto Kultur Elkarte-
koek beste irteera bat antolatu
dute igande honetarako. Oraingo
honetan Nafarroa aldera joango
dira. Ohikoa den bezala, irteera,
San Bartolome plazatik izango da,
goizeko 09:30ean.

Ibilbidea honakoa izango da:
Ibarrako plazatik abiatuko dira ai-
patutako orduan, eta aldapan go-
rantz eginaz, Berastegi, Leitza, Ez-
kurrako Mendatea eta Goizueta,
zeharkatuko dituzte. Ondoren, be-
rriro Gipuzkoa aldera bideratuko
dira Altasenegi, Pagoaga, Ereñozu,

Hernani, Martutene, Loiola eta
Amarara iristeko. Azken honetan
atsedena hartuko dute, eta hamai-
ketakoa egiteko aprobetxatu. Hau
Txoper tabernan izango  da. Ja-
rraian, berriro etxeruntz abiatuko
dira, horretarako, Hernani, Urnie-
ta, Andoain, Villabona, Zizurkil,
Alkiza, Anoeta eta Tolosa zeharka-
tuko dituzte. Aurreikuspenen ara-
bera, 13:30ak aldera iritsiko dira
Ibarrara. 

Antolatzaileen esanetan, ha-
maiketakoan zenbat izango diren
jakitea beharrezkoa da. Hori dela
eta, aldez aurretik izena ematea es-
katzen dute. Mokaduaren prezioa
6 eurotakoa da. Izen-ematea posta
elektronikoa bidez egin daiteke
langostinomotofesta@gmail.com
helbidean. Baita telefonoz 
deituta ere: 618-44 81 94ra (Aitor),
670-41 79 15ra (Moski) edo 
636-40 31 70ra (Ander).

Diru-laguntzak eskatzeko
epea amaitzear da
ALEGIA ]Urtero bezala, Alegiako
Udalak, herriko kultur eta kirol tal-
deei diru-laguntzak emango dizkie
beraien lanean laguntzeko, eta ur-
tean zehar antolatzen dituzten
ekimenak finantzatzeko. Hori dela
eta, kultur, kirol eta euskara eki-
menei laguntza eskaerak aurkeztu
beharko dituzte udaletxean.  Ho-
netarako epea hilaren 30ean
amaitzen da.  

Udalbatzaren Ohiko Osoko
Bilkura izango da bihar
IBARRA ]Udalbatzak Ohiko Bilkura
egingo du bihar, 09:00etan. Ber-
tan ondorengo gaiak jorratuko di-
tuzte, besteak beste: kreditu alda-
ketarako espediente 1/2010 geldi-
kinak txertatzea, transferentzia
eta gaitzea; OHZ aldaketak; Udal
plantilako arkitekto lanpostuaren
balorazioa berrestea; eta kon-
tuhartzaileko administrari lanpos-
tuaren balorazioa.  

L Laburrak

Eskualdeko Athletic zaleak Bilbon
IBARRA ]Tolosako Athletic Resson Piriri peñakoek, ur-
teroko ohiturari jarraituz, beraien talde faboritoa joko-
an ikustera joan dira San Mamesera. 41 lagun inguru
joan ziren Bizkaiko hiriburura, hainbat musika instru-
mentu maletategian hartuta. Egunari hasiera emate-
ko, txaranga doinuak zabalduz itzuli bat eman zuten

Alde Zaharretik barrena. Aldi berean, hainbat trago
hartu zituzten bertan, eta partidarako giroan sartu.
Bapo bazkaldu eta gero, 19:00ak aldera futbol zelaira
hurbildu ziren, norgehiagoka ikusteko. Hau husnako
berdinketarekin amaitu zen, eta zaleak honekin gus-
tura ez baziren ere, egunpasa ederra egin zuten. HITZA

Irteera bat eta urteko batzarra egin zuten pasa den larunbatean Burdinako kideek, ondoren bazkaria egin zuten.HITZA

Karobi ugari berreskuratzea adostu dute
Gizartea ›› Burdina
Taldearen urteko
batzarrean eskualdean
hainbat berreskuratze-lan
egitea erabaki zuten.

RREDAKZIOA

2003. urtetik Leitzarango ondare
historikoa berreskuratzeko lane-
an ari den Andoaingo Burdina tal-
deak urteko batzarra egin zuen
pasa den larunbatean. 

Bertan, 2009. urtean eginiko la-
nen berri eman zieten taldeko ki-
deei eta bide batez, 2010. urterako
aurreikusitako lanen inguruan ere
hitz egin zuten. Villabonan, El-
duainen, Berastegin, Leitzan eta
Beizaman egingo dituzte aurten
berreskuratze lanak. 

zen dauden meatzeak ere aztertu-
ko dituzte.

Beizaman gizabanako batek es-
katuta karobi bat berreskuratuko
dute. Amaitzeko, Leitzan bi karobi
txukunduko dituzte, eta aurretik
berreskuratutako bat ere gainbegi-
ratuko dute. 

Urteko batzarrean Burdina Tal-
deko kideak joan ziren, baina baita
Elduaingo alkatea eta zinegotzi
bat, Villabonako Ingurugiro zine-
gotzia eta Berastegiko Ingurugiro
teknikaria, besteren artea. 

Hauek guztiek Burdina Taldeak
Leitzarango bailaran dagoen on-
dare historikoa zaindu ahal izate-
ko parke bat sortzeko nahiarekin
egin zuten bat. 

Irteera
Urteko batzarra baino lehen, Bur-
dina Taldeko kideek irteera irekia
egin zuten. 

Jende ugari bildu zen N-1 erre-
pidearen saihesbidea egiteko An-
doain inguruan kaltetuko duten
ondare historikoa ikustera. Irteera
eta gero bazkaria ere egin zuten
bildutakoek. 

Usarrabik Kantu Jira
antolatu du etzirako
Asteasu ›› 11:45ean 
bilduko dira Aitzondo
elkartean eta handik
kantari zeharkatuko dituzte
herriko bazter guztiak. 

ERREDAKZIOA

Asteasuko Usarrabi kantu taldeak
Kantu Jira antolatu du larunbate-
rako.

11:45ean bilduko dira Aitzondo
elkartean eta hortik abiatuko dira

herriko kale eta auzoetara kaleji-
ran. «Urte batzuk jadanik badira
Asteasun Kantu Jira irekia antola-
tzen dugula eta bertakoez gain, in-
guruko herrietatik ere biltzen da
jendea, hala nola, Zizurkil, La-
rraul, Alkiza, Aduna, Villabona,
Donostia...», argitu dute elkarteko
kideek. 

«Okasio ezin hobea du euskal
kantua maite duenak, ezagun di-
ren doinuak beste jendearekin ba-
tera abestu eta momentu onak iga-
rotzeko», gaineratu dute. 

Larunbatean egingo dute Kantu Jira. I. GARCIA

Txapin Festa antolatzeko
bilera, bihar 19:00etan
TOLOSA ]Geroz eta gertuago dago
III. Txapin Festa. Maiatzaren
15ean izango da eta guztia antola-
tzeko bilera egingo dute bihar osti-
rala 19:00etan Tolosako Kultur
Etxean. Antolatzaileek herriko
gazte guztiei egiten diete dei azal-
du eta ekarpenak egiteko. Egita-
raua guztiz osatuta ez badute ere
goizean garai batean San Joanetan
egiten zen baltsen jaitsiera egingo
dutela aurreratu dute.

Zuhaixkak landatuko
dituzte Iturburu auzoan
ANOETA ] Zuhaitz Eguna da gaur-
koa Anoetan eta hori dela eta Itur-
buru auzoan zuhaixka ezberdinak
landatuko dituzte 15:30etik aurre-
ra. Era berean, espezie bakoitzaren
ezaugarri eta beharrak ezagutzeko
aukera izango dute Ikastolako LH5
eta LH6 mailako ikasleek. Izan ere,
«basoa ez da zuhaitzen multzo soil
bat, elkarren artean harremanetan
dauden espezie ezberdinetako
izakiek osatutako ekosistema bat
da» eta horren berri emateko egun
aproposa izango da gaurkoa Ano-
etan. 

L LaburrakGorostidi Harriaren IV.
Txapelketa, igandean
Aduna ›› 18:00etan hasiko
da jaialdia herriko
frontoian; harri-
jasotzaileen, aizkolarien eta
txingen saioak izango dira. 

ERREDAKZIOA

Mendizabal III.aren omenez izan-
go den Gorostidi Harriaren IV.
Txapelketa igandean izango da
18:00etatik aurrera. 

Ez da frontoira sartzeko sarrera-
rik izango, baina bertaratzen dire-
nek borondatea emateko aukera
izango dute.

Aurtengoan, 150 kiloko zilindro
zaharrarekin antolatu dute Txa-
pelketa. Esku bakarrez eta 80 kilo-
tik gorakoan nor baino nor ariko
direnak Aimar Irigoien eta Joseba
Ostolaza izango dira. Eta 80 kilo
azpiko kasuan eta bi eskuekin Te-
lleria anaiak eta Josetxo Urrutia
leitzarra ariko dira.

Bost minutuko saioak egingo di-
tuzte harri-jasotzaileek eta jasoal-
di gehien egiten dituena izango da
garaile.

Olasagasti eta Azurmendi
Jarraian, Joxe Mari Mendizaba-
len omenezko aizkora saioa izango
da. 

Alde batetik, Osagastik kanakoa
moztuko du zutika eta bestetik,
Azurmendik etzanda egingo du
saioa. Bukatzeko, 75 kiloko txinge-
kin ere txapelketa izango da. 

›› IV. TXAPELKETA

Hilak 25, igandea,
18:00etan 
] Irigoien eta Ostolaza.Esku ba-
karrez ariko dira 80 kilotik gora.
]Telleria anaiak eta Urrutia.80
kilo azpikoak eta bi eskuekin ariko
dira.
]Txingak.75 kiloko txingekin txa-
pelketa izango da.
]Aizkora saioa.Olasagastik eta
Azurmendik egingo dute.

Marka apurtzeko aukera
]150 edo 185 kiloko zilindro za-
harra. Iñaki Gorostidiren marka
inork apurtu nahiko balu aukera
Adunako frontoian izango du
igande arratsaldean.

Villabonan hiru karobi berres-
kuratuko dituzte. 

Elduainen bere aldetik, bi karo-
birekin batera Mustarreko erraus-
keta-labeak berreskuratuko dituz-
te. Pasa den urteetan berreskura-
tutakoa ere zainduko dute.

Berastegin Bizkotxeko erraus-

keta-labe nagusia berreskuratu eta
garbituko dute, horretarako, ber-
tan pilatutako zaborra garbituko
dutelarik. 

Honekin batera, Bizkotxen eta
ondoko Karril Zaharrean dauden
zamatzeko tokiak ere berreskura-
tzeko lanak egingo dituzte. Beine-



Goian, Narbarte, Mendizabal eta Iñurrita aurkezpenean. Behean, ikasle batzuk autoa ikusteko aukera izan zuten.E. MAIZ

III. Ñañarri
Rallyesprinta,
Ikastolak
aurrera egiteko 
Irura ›› Larunbateko lasterketa 15:00etan hasiko
da. Errepidea 14:00etan itxiko dute eta bertan
ateratzen den diru Ikastolarentzat izango da.

ENERITZ MAIZ

Atzo aurkeztu zuten, larunbatean,
Amezketa eta Orendain artean
izango den III. Ñañarri Rallyes-
printa.  Irurako Ikastolaren atarian
elkartu ziren Ikastolako zuzenda-
ria den Joxe Mendizabal, antola-
tzaile lanetan dabilen Iñigo Iñurri-
ta eta Sardara Motor elkarteko
kide den Imanol Narbarte aurkez-
pen ekitaldia burutzeko. Rallyes-
printean parte hartuko duen Aa-
ron Roblesek autoa ere eraman
zuen. 

Aurtengoa hirugarren edizioa
izango da. Duela hiru urte, lehen
aldiz, Kilometroak egitasmoaren
baitan antolatu zuten. Iaz errepi-
katu ostean, aurten ere egitea era-
baki zuten. Aurtengoak aldiz, se-
gurtasun kontuengatik, norabide
aldaketa izan du Amezketan hasi
eta Alegian bukatuz. 

Adituen esanetan, aurtengo ibil-
bidea «oso azkarra, oso teknikoa
eta oso polita» geratu da. Guztira
10 kilometro eta erdi izango ditu.
Aurreko bi edizioetan, jendeak ba-
tik bat Abaltzisketako zatira joate-
ko ohitura izan du eta Imanol Na-
bartek adierazi zuenez, «jendeari
ibilbidean zehar zabaltzeko eska-
tuko genioke. Oso zati polita da
Abaltzisketatik Alegia bitartekoa
ere, eta batik bat, Orendaingo jai-
tsiera guztia». 

69 pilotu izango dira Rallyes-
printean eta, beraz, oso gustura
agertu ziren antolatzaileak: «Fa-
boritoen artean, Joseba Zapirain
eta Estibaliz Armendariz, Ander
Vilariño eta Angela Vilariño, Xa-
bier Lujua eta Txiki Burgos, Iban
Tarcisio eta Iñigo Peña, Txus Jaio
eta Jesus Urkidi, Iñaki Alberdi eta
Jorge Del Cid... inskripzio aldetik
oso jende ona etorriko da» gaine-
ratu zuen Imanol Narbartek.

Egun  pasa polita
Antolatzaileen izenean, Iñigo Iñu-
rritak, bertaratuko diren ikusleei,
ahal den neurrian garraio publikoa
erabiltzeko gonbita luzatu nahi
izan zien. Aparkalekuak jartzeko
ahalegin berezia egin badute ere,
zirkuituaren bueltan ez da leku as-
korik izango.

Orendaingo herriak bi sarrera
ditu eta zentzu bakarrean jarriko
dute, honela, errepide ertzean
aparkatzeko aukera izango dela-

rik. Autoak aparkatu ahal izateko,
Larraitzen zelai handi bat prestatu
dute. Bidegurutzeak ere aparka-
tzeko aprobetxatuko dituzte eta
Alegian Fabrensa industrigunean
izango da aukera. Goierri aldetik
joaten direnei, Zaldibiatik igotze-
ko deia luzatu diete. 

Lasterketari hasiera 15:00etan
emango diote eta ikustera doaze-
nentzat errepidea 14:00etan itxiko
dute, beti ere, aparkatzeko lekuak
baldin badaude. Ibilbidera sartze-
ko 8 euro ordaindu beharko dira.

Bestetik, larunbaterako egural-
di ona iragarri dutela eta, gonbida-
pena luzatua geratu da: «seme-ala-
bekin, koadrilan edo nahi duzuen
bezala, egun pasa polita egin daite-
ke Amezketa eta Alegia artean. Eta
bide batez, Irurako Ikastolari ar-
nasa pixka bat hartzen lagunduko
diozue».

Guztia posible izateko, 180
lagun «musu-truk» lanean  
Honelako ekitaldi edota jai guztie-
tan gertatzen den moduan eske-
rrak eman beharreko jende asko
izaten da. Irurako Ikastolako Zu-
zendaria den Joxe Mendizabalek,
atzoko aurkezpen ekitaldia eske-
rrak emateko baliatu zuen. 

Rallyesprintak ibilbidean ze-
harkatzen dituen Amezketa, Abal-
tzisketa, Orendain, Ikaztegieta eta
Alegiako Udalak eskertu zituen.
Eta nola ez, «Irurako Udalari ere
eskerrak eman nahi dizkiogu, az-
piegitura eta beste hainbat gauze-
tan lagundu duelako» gaineratu
zuen. 

Bestetik, Mendizabalek bolun-
tarioen lana azpimarratu nahi izan
zuen:  «Rally hau ezingo litzateke
egin, boluntario guzti horiek egon-
go ez balira; bai Ikastolako guraso-
ak eta baita kanpokoak ere, hau da,
guraso ez direnak. 180 lagun behar
dira egunean bertan lan egiteko eta
lagun asko bailarakoak dira. Beraz,
mila mila esker guztiei».

Bestalde, eskerrak emateko or-
duan kanpotik etortzen diren guz-
tiekin ere oroitu zen eta baita,
suhiltzaile taldearekin, Sardara
Motor Elkartearekin eta kartelean
agertzen diren laguntzaile guztie-
kin ere. 

Lan-taldean ere antolatu behar
izaten dute: garbitasuna, muntai
lanak, trafikoa, sarrerak... 

«Etortzen direnei zaborrak jaso
ditzatela eskatzen diegu»

IÑIGO IÑURRITA › Antolatzailea

Irura ›› Herritar bezala,
hirugarren urtez jarraian
antolakuntza lanetan dabil.
Larunbatean beraiei kasu
egitea ezinbestekoa da.

E. MAIZ

Iñigo Iñurrita (Irura, 1979) irurar
bezala hilabeteak daramatza, an-
tolatzaile lanetan. Guztia prest
dute larunbaterako.
Lehena Kilometroak egitasmoa-
ren baitan antolatu zenuten.
Orain, hirugarrena egitera zoaz-
te. Zer dela eta?
Arrazoi nagusiena, Ikastolan be-
har handia dagoela da. Jendeari
Kilometroak pasa ondoren dena
ordainduta  geratzen dela irudi-
tzen zaio eta oraindik asko falta da
ordaintzeko. Arrazoi nagusiena
beharra izan da, behar horren ba-

rruan, urtean zehar zein ekitaldi
egin daitekeen ikusten da. Balora-
tuz eta bakoitzak zer emaitza ema-
ten duen kontuan hartuz, errepi-
katzeko modukoa da hau. Iaz egu-
raldi txarrarekin diru pixka bat
irabazi genuen eta eguraldi ona
egiten badu, ondo dago.   
Guztia lotzeak lan handia eskatu
du, ezta?
Urtetik urtera errazago doan lana
da, baina publizitatearekin buelta
asko eman behar dira eta beti be-
randu hasten gara. Enpresa han-
diek urrirako edo itxi egiten dituz-
te aurrekontuak eta ondorioz, txiki
askoren bila ibili behar izaten
dugu. Horrek ematen digu denbo-
ra asko. Bestea ere lana da, baina
urtero jende berdina gaudenez,
bakoitzak badaki zer egin behar
duen.
Eguraldi ona lagun izatea pozte-
koa izango da.

Lana berdina da eta eguraldiak la-
guntzen badu diru aldetik, helbu-
rua hobeto lortzen da. Eta egunean
bertan ere hobeto gozatzen da. 
Herritar bezala ari zara lanean eta
kontua Ikastola aurrera ateratzea
da. Zein da gurasoen erantzuna?
180 lagun behar dira egunean ber-
tan eta hainbeste guraso ezin dire-
la iritsi badakit; baina iristen diren
baino gehixeago iritsi litezke. Hau
leku askotako arazo dela uste dut.
Ez dut aurretiko lanean esaten bai-
na egunean, guraso aldetik partai-
detza handiagoa eskatuko nuke.
Zer esan nahi diezue ikustera do-
azenei?
Mesedez antolakuntzakoek esan-
dako guztiari kasu egiteko eta za-
borrak norberak jaso ditzala. Mo-
txila beteta eramaten duten beza-
la, zaborrak ere bertan sartu
ditzala. Edo besterik ez bada, jarri-
tako zakarrontzietan botatzeko.

Erakusketa
]Tolosa. Mikel Telleriaren artela-
nak GKO Galleryn, maiatzaren 1a
arte.

Kirol Astea
] Irura. 16:30ean abiatuta, Jubila-
tuen Ibilaldi Neurtua egingo dute,
Kirol Astearen baitan.

Deialdia
]Villabona. Loatzo musika eskola
aldatzera doa. Hori dela-eta ba-
tzarrak deitu ditu. Gaur, Villabo-
nan, 19:30ean Musika Eskolan.

Proiekzioa-hitzaldia
]Tolosa. Flysch, haitzen hitza
proiekzioa Leidor aretoan
19:30ean, Alberto J.Gorritiberea,
Asier Hilario eta Miguel Delibes de
Castroren partaidetza bereziare-
kin, Naturaldia jardunaldietan.

›› GUARDIAKO FARMAZIAK
]Tolosa. Bronte C. Korreo kalea,
20. 943 67 60 13.
]Leitza. Plaza, M. T. Elbarren, 36.
112.

HITZAK ez du bere gain hartzen
egunkarian adierazitako esanen
eta iritzien erantzukizunik.

AAgenda

‹‹ Goiza Arratsaldea Tenperatura Bihar
2010-04-22

Eguraldia

›› 15°›› 11°

GOIZA EURIA
ARRATS. EURIA
BEROENA 16°
HOTZENA 9°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 032. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 118. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Zorionak amona!
Maria Zubillaga (Bedaio). 

86 muxu!

AAgurrak

IKAZTEGIETA ]
«Argazki politak atera-
tzeko ez dago urrutira
joan beharrik oporre-
tan, argazki hau Onda-
rruko portutik aterata
dago». PILI LAZKANO

IKAZTEGIETA  ]
«Argazki politak ateratzeko
ez dago urrutira joan beha-

rrik oporretan, Aste Santuko
egun batean, Getarian izan
ginen eta bertako portuan

argazki hau atera genuen».
IÑAKI LARREA

Ikaztegietako Pili eta Iñaki Gipuzkoan geratu ziren Aste Santuan eta Ibai Zamoran izan zen. Hilaren
28an amaituko da XI. HITZA Argazki Lehiaketan parte hartzeko epea. Animatu!

Natura eta prozesioak

TOLOSA ]
Ibai Agirrek Zamorako herri txiki bateko peniten-
teen prozesioko argazkia bidali du. IBAI AGIRRE


